
 

 
 
 
 
 
 

KUSHTET E PËRGJITHSHME TË ABONIMIT  
NË SHËRBIMET E TELEKOMUNIKIMIT TË IPKO’s 

 
 
 
Neni 1  
Qëllimi 
 
Kjo kontratë përcakton kushtet e abonimit në shërbimet publike të telefonisë mobile GSM, 
të ofruara nga IPKO.  
Këto shërbime i mundësojnë abonuesit të bëjë dhe pranojë thirrje lokale dhe 
ndërkombëtare brenda territorit të mbuluar nga IPKO dhe partnerët e saj në roaming.  
Shërbimet e propozuara përbëhen nga: 
 
• Shërbimet themelore, ashtu siç janë paracaktuar në tarifat e vendosura nga IPKO. 
• Shërbimet shtesë, ashtu siç janë paracaktuar në tarifat e vendosura nga IPKO.  
 
Abonuesi mund të përfitojë qasje në rrjetin e IPKO’s nën kushtet e përgjithshme 
ekzistuese dhe tarifat e vendosura nga IPKO. 
 
Kontrata përbëhet nga kushtet e përgjithshme, një aplikacion për abonim, si dhe kushtet e 
veçanta të ndërlidhura me ofertat dhe tarifat speciale.    
 
 
Neni 2  
Qasja në shërbime 
 
1. Abonimi 
 
Abonimi bëhet në zyrat e IPKO’s, ose tek shpërndarësit e autorizuar, pas dorëzimit të 
dokumenteve vijuese: 
 
Një abonues individual duhet të dorëzojë një formular të mbushur aplikimi, një kopje të 
letërnjoftimit ose pasaportës, dëshmi të një llogarie bankare dhe një depozitë garancie në 
emrin e aplikuesit, nëse është e nevojshme.  
 
Një biznes abonues duhet të dorëzojë një formular aplikimi të mbushur, një kopje të 
Certifikatës së Regjistrimit të Biznesit, një certifikatë të numrit të TVSH’së, dokumente 
identifikimi të vlefshme, një dokument për gjendjen e llogarive bankare, si dhe një 
depozitë garancie në emrin e aplikuesit, nëse është e nevojshme. 
 
IPKO mund të refuzojë qasje nëse formulari i aplikimit për abonim nuk është i mbushur 
plotësisht, nëse ai përmban të dhëna të pasakta, ose nëse nuk paguhet depozita e 
garancisë. 
 
IPKO ruan të drejtën që aplikuesit të mos i japë qasje në shërbime.   
 
 



 

 
Pagesa për lidhje në rrjet është e pakthyeshme, përveç atyre rasteve kur IPKO nuk 
pranon të japë qasjen e kërkuar në shërbimet themelore.  
 
IPKO do të ofrojë qasje në shërbimet e kërkuara jo më vonë se 5 ditë pas pranimit të një 
aplikacioni për abonim të mbushur në mënyrë të rregullt. 
 
2. Numri i telefonit 
 
Pas nënshkrimit të kontratës, IPKO do ta pajisë abonuesin me një numër telefoni. 
 
IPKO ka të drejtë ta modifikojë numrin e dhënë. Në rast të tillë, IPKO do të informojë 
abonuesin të paktën 10 ditë para se të ndodhë ndonjë modifikim. 
 
 
Neni 3 
SIM Kartela  
 
SIM kartela është pronë e IPKO’s.  
Abonuesit nuk kanë të drejtë ta shesin, ta dëmtojnë, ose të abuzojnë me të, në asnjë lloj 
mënyre. Abonuesi është personalisht përgjegjës për përdorimin dhe gjendjen e SIM 
kartelës dhe nuk ka të drejtë të bëjë kopje të saj.  
SIM kartela, gjithashtu, ofron një nivel të caktuar sigurie për abonuesin/përdoruesin me 
një numër identifikues (kodi) PIN (Numri Identifikues Personal) dhe bllokim të lidhjes kur 
PIN futet gabimisht 3 herë me radhë. Bllokimi mund të hiqet me ndihmën e PUK (Çelësi 
Personal Zhbllokues). Shumë (10) hyrje të gabuara të PUK kodit mund të shkaktojnë 
shkatërrimin e kartelës.  
Shpenzimet e dhënies së një kartele të re (me kthimin e asaj të vjetrës) do t’i ngarkohen 
abonuesit/përdoruesit. 
 
Në rast të humbjes ose vjedhjes së SIM kartelës, abonuesi duhet ta njoftojë menjëherë 
IPKO’n. Njoftimi mund të jetë me shkrim ose me gojë. Njoftimet e transferuara me gojë - 
duhet të konfirmohen në mënyrë të shkruar, bashkë me gjithë të dhënat, brenda 48 orësh, 
në të kundërtën njoftimi me gojë konsiderohet inekzistent. Në rast të ndonjë kontesti, 
pezullimi i lidhjes bëhet efektiv në momentin kur IPKO ta pranojë një konfirmim me 
shkrim. Gjatë periudhës së pezullimit, kontrata e abonimit mbetet në fuqi dhe abonuesi 
mbetet në detyrim të shumës së akumuluar. 
 
IPKO nuk merr asnjë përgjegjësi për pasojat e një abonimi për të cilin abonuesi nuk ka 
raportuar humbjen ose vjedhjen e SIM kartelës.  
Numri telefonik mund të rilidhet në rrjet, pas dorëzimit të një kërkese me shkrim nga 
abonuesi. 
 
 
Neni 4 
Depozita e garancisë  
 
Me nënshkrimin e një kontrate abonimi, ose në rast të ndonjë mospagese brenda 
kohëzgjatjes së kontratës, IPKO mund të kërkojë dhënien e një depozite të garancisë. 
Shumat e depozitave të garancisë do të përcaktohen në çmimoret e publikuara nga IPKO. 
Pas skadimit të kontratës abonuese, në rast se abonuesi i ka kryer gjithë detyrimet 
financiare ndaj IPKO’s, depozita e garancisë do t’i kthehet atij brenda një maksimumi prej 
30 ditësh.  
 



Shuma e depozitës së garancisë do t’i transferohet IPKO’s pjesërisht ose tërësisht, nëse 
abonuesi nuk i paguan të gjitha detyrimet e faturës 30 ditë pas skadimit të afatit të 
përkufizuar nga neni 11 i kushteve të përgjithshme. 
 
 
Neni 5  
Hyrja në fuqi e kontratës 
 
Kontrata do të hyjë në fuqi në momentin kur hapet numri i telefonit për shërbimet bazë të 
IPKO’s.  
 
Kontrata mund të hyjë në fuqi vetëm pas dorëzimit të një aplikacioni të plotë dhe pranimit 
të një depozite të garancisë, nëse një gjë e tillë kërkohet.   
 
             
Neni 6 
Kohëzgjatja e kontratës 
 
Kontrata do jetë me kohëzgjatje të pakufizuar, përveç nëse përkufizohet ndryshe në 
anekse të nënshkruara të kësaj kontrate.  
 
   
Neni 7 
Tarifat 
 
IPKO do t’i përcaktojë në formë të shkruar dhe do t’i publikojë tarifat, pagesën e lidhjes, 
depozitën e garancisë, si dhe mënyrën e aplikimit të tyre. 
 
Faturat do të shpërndahen çdo muaj dhe do të paguhen brenda periudhës së parashtruar 
në faturë.  
 
Në rast të vonesave për shlyerje të borxheve ndaj IPKO’s, borxhi do të rritet sipas një 
përqindjeje interesi të publikuar në çmimore.  
 
          
Neni 8  
Detyrimet e IPKO’s 
 
IPKO duhet t’i përmbushë të gjitha kërkesat e pranuara për abonim brenda kufijve të 
kapacitetit teknik të sistemit të IPKO’s. 
 
IPKO do të përpiqet maksimalisht që të garantojë vazhdimësinë e rrjetit të IPKO’s dhe 
cilësinë e shërbimit brenda zonës që mbulon. 
 
IPKO përjashtohet nga përgjegjësia në këto raste: 
• Në rast të manipulimit të parregullt të SIM kartelës nga abonuesi.  
• Në rast të mospërmbushjes së obligimeve nga abonuesi. 
• Në rast të përdorimit të shërbimeve të IPKO’s, pas deaktivizimit, humbjes, ose vjedhjes 
së kodit të qasjes në SIM kartelë, dhe përgjithësisht të përdorimit të shërbimit nga 
persona të paautorizuar.  
• Në rast të ndërprerjes së sistemit për shkak të katastrofave natyrore dhe situatave të 
tjera të paparashikuara, si dhe në rast të ndërprerjes me kërkesë të autoriteteve publike.  
 
 
Neni 9  



 

Paraqitja e numrit thirrës  
 
IPKO ofron shërbime të paraqitjes së numrit të thirrjes hyrëse. Megjithatë, IPKO nuk 
garanton këto shërbime kur: 
 
• Thirrësi refuzon ta publikojë numrin e tij 
• Thirrja vjen jashtë vendit  
• Telefoni celular GSM nuk ka pajisjen e nevojshme për këtë shërbim   
 
 
Neni 10  
Detyrimet e abonuesit 
 
Abonuesi mban përgjegjësi për pagesat në kohë të faturave dhe detyrimeve të caktuara 
në kontratë.  
 
Abonuesi mban përgjegjësi për të dhëna personale të sakta, ashtu siç kërkohen në 
kontratë.  
 
Abonuesi duhet të njoftojë IPKO’n për të gjitha ndryshimet në adresë, ose në çdo të 
dhënë tjetër domethënëse brenda 7 ditëve, pasi ndryshimi të ketë ndodhur. Nëse 
abonuesi nuk e merr faturën, ai/ajo duhet ta raportojë këtë gjë në IPKO. Nëse nuk e bën 
këtë, IPKO konsideron se ai/ajo ka marrë faturën për muajin e kaluar në datën e rregullt.  
 
Abonuesi është përgjegjës për thirrjen e numrave pa pagesë të IPKO’s që janë në 
dispozicion për të marrë informata për shumat e detyruara. Numri pa pagesë është: 049 
700 700  
 
Abonuesi do ta respektojë ligjin e aplikueshëm. 
 
Abonuesi do t’i marrë të gjitha masat e nevojshme për të siguruar konfidencialitet të 
abonimit, PIN, PUK dhe kodin sekret që i jepet abonuesit nga IPKO.   
 
Abonuesi nuk ka të drejtë ta transferojë abonimin e SIM kartelës, pa aprovimin e 
mëparshëm të IPKO’s.  
 
 
Neni 11 
Pezullimi ose ndërprerja e shërbimeve 
 
Përveç nëse përkufizohet ndryshe nga një kontratë speciale, IPKO ka të drejtë të 
pezullojë ose të kufizojë thirrjet e abonuesit pa paralajmërim kur: 
• Abonuesi nuk i plotëson detyrimet e kontratës së dhënë.  
• Abonuesi nuk i paguan shumat e detyruara ndaj IPKO’s brenda kufijve kohor. Pas 
skadimit të këtyre kufijve, abonuesi do ketë mundësi vetëm të pranojë thirrje për një 
periudhë 10 ditëshe. Pas skadimit të 10 ditëve, abonuesi do të shkyçet nga rrjeti, por 
numri do të ruhet për të edhe 20 ditë të tjera. Nëse pagesa (përfshirë interesat që nga dita 
e parë kur ato janë vënë në fuqi) bëhet brenda këtyre 90 ditëve, numri do të rilidhet me 
një pagesë shtesë të rilidhjes. Nëse pagesa nuk kryhet edhe pas kësaj periudhe, IPKO ka 
të drejtë të fillojë procedurat rimëkëmbëse. Në rast pezullimi, abonuesi duhet të vazhdojë 
të plotësojë detyrimet e tij - ashtu siç thuhet në Nenin 10 të kësaj kontrate.  
 
Abonuesi është i detyruar të paguajë faturat për borxhet e akumuluara para dhe gjatë 
pezullimit të shërbimeve. 
 



Neni 12  
Mbyllja e Kontratës / Anulimi 
 
Një marrëdhënie kontraktuale, e nënshkruar për një kohë të pacaktuar, mund të anulohet 
nga abonuesi në mënyrë të shkruar në çdo moment, ndërsa anulimi bëhet efektiv në ditën 
e fundit të muajit kur ai është kërkuar, përjashtuar rastet kur është rënë dakord ndryshe 
në anekse të veçanta.  
Nëse abonuesi kërkon një periudhë më të gjatë njoftimi, ai/ajo duhet ta përmendë këtë në 
njoftimin e shkruar. Në këtë rast, marrëdhënia kontraktuale mbaron brenda periudhës së 
paracaktuar nga abonuesi.  
Periudha e njoftimit fillon një ditë pasi IPKO merr njoftimin e shkruar për anulim të 
marrëdhënies kontraktuale.  
Në rast se marrëdhënia kontraktuale përfundon, abonuesi është në detyrim për të gjitha 
borxhet që janë akumuluar para datës së përfundimit.  
 
Kontrata mund të anulohet nga IPKO pa asnjë shpagim për abonuesin, në rast se: 
• Abonuesi ka bërë një deklaratë të rreme.  
• Abonuesi nuk i përmbush detyrimet 
• IPKO mund të bllokojë qasjen në disa, ose të gjitha shërbimet e rrjetit digjital, nëse 
vlerësohet se abonuesi ndikon në funksionimin e rrjetit. 
• Në rast të anulimit të kontratës, abonuesi duhet të ktheje SIM kartelën e IPKO’s. 
• Në rast anulimi të kontratës, IPKO ka të drejtë të transferojë numrin e telefonit tek një 
abonues tjetër, jo para 3 muajsh pas skadimit ose anulimit të kontratës. 
• Në rast ri-abonimi pas anulimit, abonuesit mund t’i jepet një numër i ri, nëse ky abonues 
nuk ka detyrime financiare prej kontratës së mëparshme.  
• Në rast të anulimit të një ose më shumë shërbimeve, kontrata ekzistuese do të vazhdojë 
të jetë e vlefshme për shërbime të tjera.  
• Në rast se abonuesi nuk përdor shërbimet e rrjetit digjital, ose shërbimet tjera falas për 
më shumë se 3 muaj, IPKO ka të drejtë të bllokojë shërbimet përkohësisht për shkak të 
nevojave teknike.  
 
Neni 13 
Zgjidhja e konfliktit 
 
Në rast konflikti midis palëve, ai do të rregullohet me negociata midis palëve, ose/dhe do 
t’i referohet Gjykatave kompetente të Kosovës, në përputhje me ligjet në fuqi.  
 


